
hosil ortsa-da, lekin uning hosildorligi oshmaydi. Mana shu xususiyatlari bilan intensiv qishloq 

xo‘jaligining aksi hisoblanadi. 

Intensiv qishloq xo‘jaligi deb qishloq xo‘jaligi unumdorligini oshirish uchun qo‘shimcha 

mablag‘ va mehnat sarf qilish asosida ekin maydonlari hosildorligi va chorva mollari 

mahsuldorligini oshirish hisobiga ko‘p hosil va ko‘p mahsulot yetishtirishga aytiladi.  

 Intensiv qishloq xo‘jaligi fan-texnika yutuqlariga, ilg‘or texnika va texnologiyalarga, 

avtomatlashtirish, elektrlashtirish, mexanizatsiyalash, kimyolashtirish, irrigatsiya va 

melioratsiya, infrastrukturaga asoslanadi.  

 Xulosa qilib aytganda, O‘zbekistonda  qishloq xo‘jaligini intensiv rivojlantirishda ilg‘or 

texnika va texnologiyalarning o‘rni beqiyosdir.  Ular yalpi mahsulotni ko‘paytiradi, sifati va 

hosildorligini oshiradi, sarflangan mablag‘ va mehnatni  qisqartiradi. Respublikamiz hududida 

sug‘oriladigan yerlardan samarali foydalanish uchun meliorativ tadbirlarni o‘z vaqtida amalga 

oshirish, almashlab ekishni yo’lga qo‘yish lozim. 

Foydalanilgan adabiyotlar 

BUXORO VILOYATI SHAROITIDA DUKKAKLI EKINLARNI TUPROQ 

UNUMDORLIGINI OSHIRISHDAGI AHAMIYATI VA O‘RNI. 

F.H.Jumayev, Z.Atayeva, A.Narzullayev, I.Fozilov, S.A.Hojiyev 

Buxoro davlat universiteti 

 

Qishloq xo‘jaligi sohasida muhim bo‘lgan masala va muammolardan biri bu ekin yerlari 

unumdorligini saqlash va oshirib borish orqali qishloq xo‘jalik ekinlaridan yuqori hosil va sifatli 

ekologik toza mahsulot olishdir. Qishloq xo‘jaligida ekinlardan yuqori va sifatli hosil olish va 

mehnat unumdorligini oshirish dehqonchilik madaniyatiga bog‘liqdir. Tuproq unumdorligi 

dehqonchilik madaniyatiga qarab o‘zgarib turadi. Dehqonchilik madaniyati qanchalik yuqori 

bo‘lsa, tuproq unumdorligi ham oshib boraveradi, aksincha tuproqqa beparvolarcha munosabatda 

bo‘lish, dehqonchilikda zamonaviy bo‘lmagan usullarni qo‘llash tuproq unumdorligini 

pasayishiga olib keladi [1]. 

Dunyoda qishloq xo‘jaligini rivojlantirishdagi asosiy masala tuproq unumdorligini 

saqlash va oshirish bo‘lib, mazkur masala bo‘yicha muntazam ravishda ilmiy-tadqiqot ishlari 

olimlar tomonidan olib borilmoqda. Masalan, moshning ildizida joylashgan tuganak bakteriyalar 

yordamida har gektariga           50-100 kg gacha atmosferadagi azotni to‘playdi. To‘plangan 

azotning ko‘p qismi hosil bilan chiqib ketadi, 25-40 % ang‘iz qoldiqlari bilan organik modda 

holda tuproqda qoladi. Dukkakli-don ekinlar takroriy ekin sifatida ekilganda o‘suv davri 

davomida o‘zini azot bilan ta’minlabgina qolmay, ildizida 90-100 kg gacha sof azot qoldirishi 

bilan birga tuproqdagi mikroorganizmlarning yashashi uchun qulay sharoit ham yaratadi [2]. 

Xuddi shunday izlanishlar A.Ro‘ziev 2001 y., A.Raximov 2004 y., B.Xoliqov 2007y. va 

boshqalar tomonidan ham amalga oshirilgan. Tuproqning meliorativ holatini yaxshilash, 

ekinlardan yuqori hosil olish uchun g‘o‘za, bug‘doy ekinlari sabzavot, kartoshka, don hamda 

dukkakli-don ekinlari bilan intensiv ravishda almashlab ekiladi. Respublikada sug‘oriladigan 

yerlardan yil davomida samarali foydalanish maqsadida, xususan aholini oziq-ovqat va boshqa 

qishloq xo‘jaligi mahsulotlariga bo‘lgan ehtiyojini to‘la qondirish bo‘yicha keng ko‘lamli chora-

tadbirlar amalga oshirilmoqda. O‘zbekiston Respublikasi oziq-ovqat xavfsizligini yanada 

mustahkamlash, ishlab chiqarish 4 sohasiga intensiv usullarni, eng avvalo zamonaviy 

agrotexnologiyalarni joriy etish, paxta va boshoqli don ekiladigan maydonlarni qisqartirish, 

bo‘shagan erlarga kartoshka, sabzavot, ozuqa va o‘simlik moyi olinadigan ekinlarni ekishga 

alohida e’tibor qaratilishi zarurligi ta’kidlab o‘tilgan [3,4,5]. 

Buxoro viloyati sharoitida, ya’ni har xil darajada sho‘rlangan  tuproq sharotitda qishloq 

xo‘jaligi ekinlaridan sifatli va yuqori hosil olish o‘ziga xos iqlim va tajribani talab etadi 

           Soya o‘simligini  

 

         Mosh o‘simligi 

 
         No‘xat o‘simligi 

 

      Indigofera o‘simligi 

 
 

 Shu munosabat bilan Buxoro davlat universiteti olimlari  F.Jumaev va boshqalar (2019, 

2020 yy.) o‘z o‘quv ilmiy dala tajriba xo‘jaliklarida qator yillardan beri dukkakli ekinlardan 

soya, mosh, no‘xat va indigofera o‘simliklarini ekib, belgilangan agrotexnik tadbirlar asosida 

parvarish qilib, bu ekinlarni tuproq xossa xususiyatlarini yaxshilash va unumdorligini saqlash 

hamda oshirish, shuningdek ulardan keyin ekiladigan ekinlarni hosildorligiga ta’sirini har 

tomonlama o‘rganib kelinmoqda. Buxoro sharoitida F.Jumaev rahbarligida magistr va talabalar 

bilan hamkorlikda olib borilayotgan ilmiy ilmiy izlanishlar shuni ko‘rsatmoqdagi har xil darajada 

sho‘rlangan tuproqlarda asosiy maydonlarda erta bahorda soya va indigofera ekinlarini ekish 

yaxshi samara berishini, ertangi sabzovot, kartoshka va g‘alladan bo‘shagan maydonlarda esa 

takroriy ekin sifatida mosh o‘simligini ekish tuproq xossa va xususiyatlariga hamda 

unumdorligiga ijobiy ta’sir etishi ayniqsa bu ekinlardan keyin keyingi yilda shu kontur yoki 

maydonlarda g‘o‘zani ekish har gektar maydonga qo‘shimcha 3-5 sentner hosil olish 

mumkinligini ko‘rsatdi. Bu olingan ma’lumotlar asoida fermer xo‘jaliklariga kerakli va foydali 

tavsiyanomalar ishlab chiqib taqdim etildi. 

ҲОЛАТИ ВА УНУМДОРЛИГИНИ ОШИРИШ ТАДБИРЛАРИ 

З.Абдушукурова1, C.Сидиқов1, Н.Ташметова1, Ш.Нафетдинов2  

Мирзо улуғбек номидаги ўзбекистон миллий университиети1 

Бухоро давлат университети2 

 

Республикамиз қишлоқ хўжалигида чўл минтақасида тарқалган суғориладиган 

тупроқлар катта салоҳиятга эга. Шу нуқтаи назардан, жадал ривожланган деҳқончилик 

шароитида уларни сақлаш ва муҳофаза қилиш, ишлаб чиқариш қобилияти ва 

унумдорлигини ошириш, мелиоратив ҳолатини яхшилашга қаратилган чора-тадбирлар 

тизимини яратиш ҳозирги кунда ўз ечимини кутаётган энг муҳим масалалардан бири 

ҳисобланади. Айниқса, ушбу ҳудуддаги ирригация тармоқларининг бугунги кунга келиб 

талаб даражасида эмаслиги, тупроқ унумдорлигини пасайиб кетганлиги, етиштирилаётган 

қишлоқ хўжалик маҳсулотларининг салмоғи ва сифатига бўлган эҳтиёж юқорилиги 

эътиборга олинса, ушбу йўналишда тадқиқотлар олиб бориш долзарб ҳисобланади.  

Маълумки, табиий-географик шароити бўйича жуда хилма-хил бўлган чўл 

ҳудудида тупроқ ҳосил бўлиши жуда мураккаб жараёндир. Ушбу жараён литосфера, 

атмосфера ва тирик мавжудотлар орасидаги муносабат, моддалар ва энергия алмашинуви, 

инсон фаолияти, юритилаётган деҳқончилик маданияти ва тизими билан бевосита 

боғлиқдир. Бугунги кунга келиб чўл минтақаси тупроқларининг инсон хўжалик фаолияти 

таъсирида чуқур ўзгаришларга учраганлиги кузатилмоқда. Бунинг натижасида у ёки бу 

даражада маданийлашган тупроқ типлари пайдо бўлмоқда. Мелиоратив ҳолати ноқулай 

бўлган ана шундай ҳудудлардан бири Жиззах чўли ҳисобланади.  

 Жиззах чўли суғориладиган тупроқларининг бугунги кундаги мелиоратив 

ҳолатини батафсил ўрганиш ва сув-туз тартиботини ишлаб чиқиш учун ҳудуднинг 

характерли майдонларида 6 та физик нуқта танлаб олинди. Уларда сизот сувларининг 

сатҳи ва минераллашганлиги ўрганилиб, бир қанча янги далилий маълумотлар олинди. 

Жиззах чўли ерларидаги суғориш ишлари сизот сувлар сатҳини кескин 

кўтарилишига ва минераллашганлигини ўзгаришига олиб келди. Текширилган ҳудуднинг 

катта қисмида вегетация даврида сизот сувларининг сатҳи 1-2 ва 2-3 метр чуқурликда 

учраши, вегетация даврининг охирига келиб эса уларнинг сатҳи 3 метр ва ундан ортиқ 

чуқурликка пасайиб кетиши аниқланди.  

Жиззах чўли суғориладиган майдонларининг асосий қисмида сизот сувларининг 

минераллашганлиги 3 г/л дан 10 г/л гача ташкил қилади. 1965 йилда 50,67% майдондаги 

сизот сувлари 3 г/л минераллашган бўлса, 1975 йилда ушбу кўрсаткич 36,9% га, ҳозирга 

келиб эса 4,88 % га камайиб кетган. Бунинг ҳисобига эса минераллашганлиги 3-5 ва 5-10 

г/л бўлган сизот сувли майдонлар кескин ортиб кетган. Сизот сувларини суғориш сувлари 

ҳисобига суюлганлиги ҳисобига минераллашганлиги 10-20 ва 20-50 г/л бўлган сизот сувли 

майдонлар эса камайган.    

Аммо бу тупроқларда табиий ва худудий ўзига хосликлар ҳам маълум даражада 

сақланиб қолади. Маълум бир худудда қандай даражада маданийлашган тупроқ ҳосил 

бўлиши қишлоқ хўжалиги ишлаб чиқаришига тўғридан-тўғри боғлиқдир. Чўл худудидаги 

